Сынып сағаты
БҰЛ ӘЛЕМДЕ ЕҢ БАСТЫСЫ — БІЗДІҢ ҚАЙ ЖЕРДЕ
ТҰРҒАНЫМЫЗ ЕМЕС, ҚАНДАЙ БАҒЫТТА
ЖЫЛЖЫП БАРАМЫЗ — МІНЕ, СОНДА
6 «А» сыныбы

Жетекшісі Жунусова Г.Г. 
2012-2013 оқу жылы
БҰЛ ӘЛЕМДЕ ЕҢ БАСТЫСЫ — БІЗДІҢ ҚАЙ ЖЕРДЕ
ТҰРҒАНЫМЫЗ ЕМЕС, ҚАНДАЙ БАҒЫТТА
ЖЫЛЖЫП БАРАМЫЗ — МІНЕ, СОНДА

Сынып сағатының мақсаты:
Оқушылырға Елбасының қоғамға және мемлекетке сіңірген еңбегі,экономика мен саясаттағы реформаларына талдау жасау арқылы білімдерін толықтыру;
 Оқушылардың  ойлау, саралау,өз пікірлерін ортаға салу қабілеттерін арттыру, өздігінен білім алуға, ізденулеріне жағдай жасау, ой қорытып, оны жеткізе білуге дағдыландыру.

Бір- бірінің пікірін тыңдауға, сыйлауға баулу. Еліне деген сүйіспеншілікті арттыру,мәдениеттілікке тәрбиелеу.

Түрі: пікір алмасу
Әдісі: сұрақ- жауап, пікір алмасу.

Көрнекілігі: тақырыптық слайдтар.

Жүру барысы:

Ұйымдастыру кезеңі 

Мұғалімнің кіріспе сөзі:  /1-2 слайд/
Сәлеметсіздер ме, Құрметті  ұстаздар қауымы және оқушылар!

       Елбасымыз Нұрсұлтан Әбішұлы Назарбаевтың Қазақстан халқына Жолдауы- ол әрқашанда тарихи маңызы жоғары, қоғамда алатын орны ерекше стратегиялық құжат.     Биылғы жылы жолдаған Жолдауы «Әлеумет
тік- экономикалық жаңғырту - Қазақстан дамуының басты бағыты» деп аталады. Осы тақырыпқа арналған сынып сағатымызда осы Жолдау төңірегінде ой талқылап, пікір алмасамыз. Ендеше, сіздерге қояр бірінші сұрақ: Халық үшін, ел игілігі үшін жасалатын Н.Ә. Назарбаевтың халыққа Жолдауының негізгі бастауы қай жылдан басталады?
Жауап қарапайым: Қазақстанның Орталық Азияның барысы атанып, Азия барыстарының қатарына тең дәрежеде иық тіресе қосылуына елбасы Нұрсұлтан Назарбаевтың «Қазақстан 2030» бағдарламасы бастау болды.

Мұғалім: 30 жыл бұрынғысын ойлағанда елбасы мына халық даналығын еске алған болуы керек, Бір  данагөй:  егер сіз қайда бет алып бара жатқаныңызды білмейтін болсаңыз, онда сізді ол жерге кез келген жол алып баруы мүмкін деген екен. Ол кісі «2030 жылға қарай Қазақстан Орталық Азия Барысына айналады» деп үлкен сенім артқан болатын.Қазақстанды «Азия барыстарымен» салыстырудың да өзіндік мәні бар. 

(ОҚУШЫЛАР СӨЙЛЕЙДІ)

1. Барыстын, өзіндік ерекшеліктері де бар. 
Қазақстан Орталық Азия Барысына айналғанда, ол — өзіне тән тектілігімен, бұлалығымен, алғырлығымен, жасқануды білмейтін тәкаппарлығымен, батылдығымен, айлалығымен дараланатын Барыс болмақ. 

2.Ол ешкімге бірінші болып шабуыл жасамайды әрі тікелей соқтығыстардан бойын тартатын болады. Бірақ егер өзінің еркіндігі мен тұрағына, ұрпағына қатер төнген жағдайда, ол бұларды басын тігіп, бойындағы барын салып қорғайтын болады. 

3.Ол сыптай да серпінді болуға және семіздік пен жалқаулыққа бой алдырмауға тиіс: әйтпеген күнде ол қатаң табиғи ортада өмір сүре алмайды. 

4.Ол жаңа асулар мен шындарды бағындыруда, мақсатына жетелейтін елеусіз, бірақ сенімді соқпақтарды іздестіруде табанды да бірбеткей болуға тиіс. 
Ол қауіп-қатерден қаймықпауға, тоқшылықтан босаңсымауға тиіс. 

5.Ол өз ұрпағын баулыған кезде: оны баса-көктей келген қонақтардан қорғай отырып, аузындағы дәмдісін соның аузына тосуға, оның саулығына, өресі мен пайымына нәр беруге тиіс, сөйтіп кез елген ортадағы қатаң бәсекелестік жағдайында ерте сақайып, өз бетінше дербес өмір сүруге жетелеп, көрегендік танытады. 

6.Ол өзі ішетін тұнық судың  лайланбауын, ал өз аясында тіршілік ететін табиғат пен тыныстайтын ауасының жақсаруын қатаң қадағалап отыратын болады. 
Ендеше қазақстандық Барыстың бойына дамудың алдыңғы қатарлы үздік деңгейіне үстелген батыстың талғампаздығы да, шығыстың кемеңгерлігі мен төзімділігі де тән болуға тиіс,.- деген болатын. 

Нұрсұлтан  Ал, 1997 жылдың қазан айын​дағы Президенттің Қазақстан халқына Жолдауын мемлекеттің ұзақ мерзімдік мақсатын айқындаған ерекше Жолдау деуге болады. Мұнда Мемлекет басшысы «Қазақстан – 2030» стратегиялық бағдарламасын ұсынды.  
   Ақерке  Иә, Нұрсұлтан, айтқандарыңның бәрімен толық келісемін. Елбасының қай Жолдауын алып қарасаңыз да, халықты әлеуметтік қолдау мен халық игілігі үшін өндірісті дамыту оның негізгі өзегі болып келеді. 2012 жылы Президентіміз Н. Назарбаев Қазақстан халқына жолдауында 10 бағыт жолдады. Оның ең бірінші бағыты Қазақстан азаматтарын жұмыспен қамтамасыз ету. Осы жолдау жария болған күннен бастап елімізде президент жолдауының орындалып жатқанын көреміз. Осы бағытта Қазақстанның барлық облыстарында жұмыспен қамту орта-лықтары жұмыс істеп жатыр. Кез келген жұмыс іздеп жүрген адам жұмыспен қамту орталықтарына барып қандай жұмыс істеуге ниетті екенін айтса, оларды тез жұмыспен қамтуға болады. Жұмыссыз жүрген адамдардың жартысынан астамын жастар құрап отыр. Себебі оқуды бітірген соң  жастардың жұмысқа орналасуы өте қиын. Қазіргі күні бұл қиындық шешімін тауып отыр.

 Сұрақ: /Азат қояды/ Иә , Ақерке, айтқандарың орынды бірақ мұның дәлелі ретінде не айта аласың?

Ақерке    Иә, мұның дәлелі ретінде мына бейнематериалға назар аударуларыңызды сұраймын.

 /Слайд-9  Бейнефиьлм/
Аружан   « Дипломмен ауылға» атты бағдарламаның арқасында жастарымыз бірден жұмысқа орналасып және баспанамен қамтамасыз етілуде. Сонымен қоса бастапқыда аяғынан тұрып кетуі үшін қолдарына тоқсан мың көлемінде қаражат береді. Жұмыспен қамту орталықтарында сонымен қатар 6 ай оқып, сол бойынша жұмысқа тұра алады. Осы арқылы елімізде жұмыссыздар саны азаяды. Бұл еліміздің болашағы жарқын болатынын көрсетеді.

  Мұғалім: «Қуатты Қазақстан дегеніміз –  ең әуелі өңірлердің қуатты​лы​ғы»,-дейді Елбасымыз. Осы мақсатта моноқалаларды дамыту туралы бастама көтерді, біздің өңірлерді дамыту мақсатында қандай міндеттерді алға қойып отыр?
Ақерке: Елдің болашағы экономика​да​ғы ке​лешегі зор салалардың да​​муы​мен байланысты.Моноқалаларға Теміртау, Арқалық, Сәтбаев, т.б. қалалар жатады деп атаған еді.Ендеше біздің өңіріміз де елбасы назарынан тыс қалмаған екен. Ең қуаныштысы  ел өмірінің күретамыры – «Бейнеу-Жезқазған» теміржолы құрылысының басталуы тарихи  маңызды оқиға болып отыр.
Сондай-ақ, қалаларда көптеген заводтар салынатын болса, халық жұмыспен де қамтылады, әрі өзіміздің отандық тауарларымыз да көбейеді.Ал, мұның өзі экономикамыздың одан әрі дамуына зор үлес қосады, деп ойлаймын.

Сұрақ: /Айдана  қояды/ Еліміздің өңірлерін дамытуымыз қажет деп атап өтілген Жолдауда, осылардың барлығы толық орындалады деп ойлайсың ба?

 Ұлжан:  Иә, толық сеніммен айта аламын.  Өзіміз тұрып жатқан  қаламызда да күннен- күнге көркейе түсті. Аз да болса тұрғын үйлер, ғимараттар, көгалданған саябақтар салынып жатыр емес пе?!. Мұның маңызы  зор.Яғни қаламызда жұмыс та болды, соған лайық жалақы да болды, халықтың әл – ауқаты, еліміздің экономикасы дами түсті. 
Мұғалім: Сұрақ: Еліміздің болашағы жастарда деп Елбасы айтып өтті. Енді осы елді басқару үшін білім керек емес пе? Осы жастардың білім жолындағы өзгерістері қандай?

Нұрсұлтан: /Слайд 19-20/  «Бүгінгі бала - ертеңгі дана» демекші елдің болашағын ойласақ, жастардың білім алуына ерекше көңіл бөлу керек. Қазіргі таңда елдің бәсекелестікке қабілеттілігі оның азаматтарының парасаттылығы мен қабілеттілігімен анықталады. Сондықтан білім беру болашақтың талабына сәйкес болуы тиіс. Президент өзінің халыққа Жолдауында жастарға ерекше сенетінін атап өтті. Қазір қарап отырсаңыз, жастардың бойында болашаққа деген нық сенім бар. Білім беру саласында Астана қаласында «Жаңа Халықаралық университет», «Арнаулы Қор» және қазірдің өзінде табысты жұмыс істеп жатқан «Интеллектуалдық мектептер» ерекше басымдықтарға ие және білім саласында үлкен жетістіктерге жетуде.

Азаматтың сөзі:  Тұлпар дүлдүлдігімен, адам білгірлігімен озады.

Беталысы күнде өзгерген алмағайып дүниеде адамзат үшін ешқашан өзгермеген, өзгермейтін темірқазықтар бар. Ол – білім! Ол – еңбек!

Ел болашағының баянды болмағы баста бұлықсыған білім мен қолда ойнаған еңбекке байланысты.
Мөлдір : /Слайд 19-20/ Иа, Азамат, атап өткен білім саласы  туралы айтылған ойдың бәрі дұрыс, бәріне келісемін. Ал мен 
   -Сөзімді бастамас бұрын экранга назар аударуларыңызды сұраймын. Біздің мектебіміз де мемлекет қамқорлығынан кенде қалып жатқан жоқ. Жыл сайын  жаңа оқу кабинеттері беріліп, техникалық базамыз жаңарып тұр емес пе?! 
/Слайд21 бейнефильм/

Сұрақ: \Айсұлу\    Елбасымыздың Жолдауынан соң медицина саласында да біршама  өзгерістер жүргізілуде. Мемлекет медицина саласына ұдайы қолдау көрсетіп келеді. Еліміз бойынша екі «Денсаулық» медициналық поезды жұмыс істейді. Әр аудандарда емханалар бой көтерді. Біздің қаламыз да жаңа емхана ашылғанына көп уақыт болған жоқ.  Астана мен Алматыда ірі орталықтар ашылды. Сол сияқты биылғы жылы Астанада қуатты Ұлттық ғылыми он​коло​гиялық орталық құру мә​се​лесін қарастырмақшы.Егер осыны іске асырсақ, нұр үстіне нұр болар еді.

Мұғалім 

IV басымдық : Қазақстан азаматтарының денсаулығы мен әл- ауқатын көтеру.

1. Ауруды болдырмау және салауатты өмір салтын ынталандыру.

2. Нашақорлық пен наркобизнеске қарсы күрес, есірткіні әкелу мен таратуға қолданатын жаза.

3. Темекі мен ішімдікті тұтынуды қысқарту.

4. Ішімдіктер мен темекіні жарнамалауға тыйым салу.

5. Шылым шегуді қоғамдық орындардан ығыстыру.

6. Әйелдер мен балалардың денсаулығын жақсарту.

7. Тамақтандыруды, қоршаған ортаның тазалығын жақсарту.

Атқарылған іс-шаралар:

1. 1998 ж. «Қазақстан Республикасы азаматтарының денсаулығын қорғау»

туралы заң шықты. (Айзат)

2. «Халық денсаулығы» бағдарламасы қабылданды. (Аян)

3. Иммунопрофилактика бағдарламасы  бойынша 5 жасқа дейінгі балаларды иммунизациялау жүргізілуде. (Ляйля)

4. Туберкулез бағдарламасы бойынша мемлекеттен 400 млн. доллор қаражат бөлінді. 
5. Диабет, вакцинациялау, гепатит бағдарламалары қабылданды (100 млн. доллор) . (Дияс)

6. 2063 мектеп компьютерлендірілді, 2001 ж. мектептерді компьютерлендіру аяқталды. 7.Білім беруге мемлекет гранттар мен несиелер бөлуде. (Аян)
8. «Болашақ » бағдарламасы бойынша 3000-нан астам жастар шетелдерде білім алуда.
9. 2000- 2002 ж.ж. жұмыссыздықпен күрестің мемлекеттік бағдарламасы қабылданды. 
10. 2003-2005 ж.ж. «Ауылды дамыту»бағдарламасы қабылданды. (Лаура)

Мұғалім: Елбасының биылғы «Әлеуметтік –экономикалық жаңғырту – Қазақстан дамуының басты бағыты» атты халыққа арнаған Жолдауында айқындалған он бағыттың бәрі де ел тіршілігінің түпқазығы деуге болады. 
Қорытынды: Қазір еліміз дамудың жаңа кезеңіне қадам басты.
Біз бүгінде бәсекеге қабілетті, әлеуеті зор, экономикасы қуатты ел құрудамыз.
Біз бұдан бұрын да биік белестерді бағындырдық.
Сондықтан, мақсатқа жету біздің қолымыздан келеді деп Елбасымыз айтып өткендей құрметті оқушылар бүгінгі сабақта айтқан ой, тұжырымдарыңа толық қосыла отыра бүгінгі сабағымызды қорытындылайық.

Мұхаммед/  Елбасының халыққа Жолдауы-  бұл біздің болашағымыз.

Азат  / Халқымыздың жұмыспен қамтылуы бұл –Қазақстанның экономикасынның дамуы.

Арман /  «Үй болмай күй болмайды». Қазақстан халқының барлығы қолжетімді баспанамен қамтамасыз етілетін болады.

Ақжарқын    Елдің өркендеуі - қуатты өңірлердің дамуы.

Гаухар /  Қазақстанның болашағы-жастардың қолында.

Арман: /  Білімді ұрпақ - сенімді болашақ.

Мөлдір/  Ең басты байлық- денсаулық, елдің болашағы- салауатты ұрпақта.

 

 

